DIPHETOHO TSA DITHERASETE

Ke sefe se Setjha?

17 Loetse 2018 - Dintlafatso Kgutlisong ya Lekgetho la Lekeno la Therasete (ITR12T)

Ka la 17 Loetse 2018, SARS e phethahaditse diphetoho tse ngata tse mabapi le Kgutliso ya Lekgetho la Lekeno la
Ditherasete (ITR12T) tse mabapi le selemo sa hlahlobo se fellang ka la 28 Hlakola 2018. Diphetoho tsena ke karolo ya
boiteko bo ntseng bo tswela pele ba SARS ba ho phahamisa tshebetso e phethahetseng le boikobelo. Ebang o bolokile
kapa o fane ka ITR12T ya 2018 pele diphetoho tsena tsa moraorao tjena di gala ho sebetsa, ho ka se be le dikgeo tse
ntjha tse batlang ho tlatswa. Dikahare tsa kgutliso di kgona ho ka fetofetolwa ho itshetlehilwe hodima dipotso tse itseng
tseo o tlang ho di botswa nakong eo o ntseng o tlatsa ka yona.

Tse ding tsa diphetoho tsa bohlokwa tsa ITR12T di akaretsa:

e  Mofuta wa Therasete o tla be o se o kentswe lesedi ka hara ITR12T. Ebang Mofuta wa Therasete e le Mofuta
wa Therasete e lkgethang wa A kapa B, ho tla botswa dipotso tsa netefatso mme ho itshetlehilwe hodima
dikarabo tseo ho tlang ho fanwa ka tsona, Mofuta wa Therasete o ka nna wa fetoha;

e Dikgeo tse itseng tsa Lekeno la Ditshebetso tsa Temothuo ya Lehae (IT48) mmoho le Lekeno la Ditshebetso
tsa Temothuo ya Lehae tsa Bolekane (1T48V) di tla be di se di kentswe lesedi mme jwale dikgeo tse ding di tla
itshebetsa palo;

e Lekeno la Ditshebetso tsa Temothuo ya Lehae (IT48) mmoho le Lekeno la Ditshebetso tsa Temothuo ya
Lehae tsa Bolekane (IT48V) jwale di se di tla akaretsa le tjhelete e haellang e lokelang ho akaretswa;

e  Setho sa Therasete se tla kgona ho kgetha boikgethelo bo le bong kapa ka bobedi ba Boikgethelo bo teng,
ebang sena se ameha Theraseteng;

e Honale potso e ntjha e se e kentswe ho tse mabapi le Lekeno le tswang Dikhampaning tse Laolwang
Matjhabeng ka hara wizard ya ITR12T. Ebang sena se ama Therasete, foromo ya ITR12T e tla hlahisa
khonteina e ntjha e tla lokela hore e tlatswe; mme

e |T12T le ITA34T di tlatseditswe ka dikgeo tsena tse latelang:

o Phokotso ya Dikoloto (s19).
o Dikabelo tsa Tjhelete Letloleng la Therasete ya Hlabollo (s37A).
o Bokaalo bo mabapi le thepa e itseng ya boinahanelo (s23l).

Ditokomane tsa tshehetso le lesedi la tlatsetso

Bonnyane ho hlokeha ditokomane tsena tse latelang hore ho tle ho phethelwe Kgutliso ya Lekgetho la Lekeno la
Ditherasete (ITR12T) ho eFiling:

Ditlankana tsa ditjhelete le/kapa diakhaonto tsa tsamaiso

Ditifikeiti tsohle mmoho le ditokomane tse mabapi le lekeno le dikgulo

Bopaki ba dikhrediti dife kapa dife tsa lekgetho tse tsekilweng

Dintlha tsa thepa le dikoloto

Dintlha tsa batho/baunamolemo bao lekeno, tjhelete le/kapa thepa di ileng tsa ba abelwa/fumana.

Ka kopo hlokomela hore bakeng sa ITR12T e nyehetsweng lekaleng la SARS, ho tlameha hore ho fanwe ka
ditokomane tsohle tsa tshehetso.

Hopola ho boloka ditokomane tsohle tsa tshehetso bakeng sa nako e kana ka dilemo tse hlano. SARS e ka nna
ya kopa ditokomane tsena bakeng sa netefatso ebang ho hlokeha.

Moo ho hlokehang, ho tlatswe disejule tse latelang ka ha o tla lokela ho hlomathisa tsena ha o nehelana ka ITR12T ya
hao:

e Moo therasete e neng e le ho tsa merafo kapa ditshebetsong tsa merafo ho latela tlhaloso ya karolo ya 1 ya
Molao wa Lekgetho la Lekeno: Disejule tsa Merafo tsa A le B.

e Moo therasete, mmoho le motho ofe kapa ofe ya amanang le therasete, a nang le bonnyane ba ditokelo tsa
10% tsa ho ba le seabo khampaning efe kapa efe e laolwang matjhabeng (CFC): sejule ya IT10B (e mabapi le
CFC ka nngwe) ya dilemo tsa lekgetho tsa ho tloha ka 2012 le ho ya pele. Bakeng sa dilemo tsa lekgetho tsa
pele ho 2012, sheba sejule ya IT10A.

Ho hlomathisa ditokomane tsa tshehetso ka eFiling, tobetsa “Upload supporting documents” hang ha o se o loketse ho
nehelana ka kgutliso ya hao.



Hlahlobo ya dintlha tse ngodisitsweng tsa therasete

Dintlha tsa therasete di lokela ho hlahlojwa hantle pele ho tlatswa kgutliso ya ITR12T.

Netefatsa hore boikopanyi, aterese, dintlha tsa banka le tsa setho sa Therasete di nepahetse ka ho di
ntjhafatsa ebang ho hlokeha Foromong ya Ngodiso ya Ditokiso le Netefatso (RAV01). RAVO1 e ka netefatswa
le ho ntjhafatswa ka:

o Ho tobetsa “Maintain Registered Particulars” ho eFiling. SARS e ka nna ya o kopa hore o tle
lekaleng ho netefatsa diphetoho dife kapa dife dintlheng tsa hao tsa banka tseo ka mohlomong di
entsweng ka eFiling.

o Ho etela lekala la SARS. Ka kopo bala tataiso ya RAV01 e websaeteng ya SARS ho itokisetsa
ditokomane tsa tshehetso tse tlamang (tse amehang) tse hlokehang bakeng sa ho ntjhafatsa dintlha
tsa banka le tsa setho sa therasete lekaleng la SARS.

Ka kopo hlokomela hore di-ITR12T tse tlatsitsweng ka letsoho le ho romelwa ka poso ha di sa amohelwa ke SARS.

Mokgwa wa ho nehelana ka ITR12T
O ka nehelana ka ITR12T ka ditsela tse latelang:

e eFiling: Balefalekgetho ba so kang ba ingodisetsa eFiling ba kgothaletswa ho etsa jwalo ka ha sena se tla ba
kgontsha ho tlatsa le ho nehelana ka kgutliso inthaneteng tikolohong e sireletsehileng.

e |Lekaleng la SARS: Ebang o0 emetse therasete e nang le baunamolemo ba leshome kapa ba mmalwa ho moo
o na le boikgethelo ba hore kgutliso ya ITR12T e tlatswe ke akgente lekaleng. Ka kopo printa kgutliso mme o
tlatse dikgeo tsohle tse hlokahalang pele o etela lekala. Makala a SARS ha a sa tla hlola a printa ITR12T.

Ka kopo hlokomela hore di-ITR12T tse tlatsitsweng ka letsoho le ho romelwa ka poso ha di sa amohelwa ke SARS.
Keletso ya Bohlokwa: Mohlala wa foromo e ntjha ya ITR12T e seng e fumaneha.

Ho fumana lesedi le leng, ka kopo sheba ditataiso tsa rona tse ntjhafaditsweng, Tataiso ya Mohato ka Mong ya ho tlatsa
ITR12T ka tsela ya eFiling mmoho le Tataiso e Phethahetseng ya ITR12T bakeng sa Ditherasete.



